
¿Zér gertatzenda famili batean, poz aundi edo pena garratz baten 
pean arkitzen danean? A!.... ordu aetan, edo negarra isurtzenda edo 
algárak entzutendira, baña, batean ta bestean, gure biotz gaisoa senti- 
mentuaren berotasun biziak eriturik, ala nola udako egun baten 
eguzkiaren indarrak landarechoak argaldzen dituen, eziñ egin gene- 
zake itz asko, ezpada asko sentitu. 

Au gertatzenzait gaur neri Aloña mendian. 
Mundu ontako gora-beretan, zeñakgatik emen chaolan bizi dan 

arzaia esan liteke dala itsasoan bagen mende dabillen arrantzalea be- 
zela, guztiok izandu ditugu egun tristeak eta egun atsegiñak, baña 
gaurkoa beziñ pozgarririk bat bakarrik ez. 

Badiruri Ama Birjiña etzegoela kontentu Zeruan aingeruak jarrita- 

ko koroiarekiñ, eta nai izandu duela guk, euskaldunok, Euskal-erri- 

ko Erregintzat koroitzea gure biotzakin, berák aranza baten gañetik 
zorionean bedeinkatutako mendi zoragarri oen kolkoan. ¡Bai! Ala 
egin degu ¡Ama! ala egin degu. Eta, eskatzendizut, mendi oek amild- 
zen diranean, eta Jaungoikoa gu juzkatzera etortzen danean, ager di- 
zaiozula koroi ori, esanaz:— ¡Maite ninduten euskaldunak!— 

